
     Ako si Mona ang 

paboritong pusa ni Myrna. 

Maputi at makintab ang mga 

balahibo ko. Mahal na mahal  

niya ako. 







  Bumili si Myrna ng laso.      

Kulay pula ito at may        

nakasabit na pangalan 

ko.  



 Isang araw ng Linggo, 

umalis ako ng bahay at      

namasyal. Nakarating ako 

sa    plaza. “Ang ganda rito!” 

sabi ko. 







     Nakakita ako ng mga  

lobo na iba-iba ang kulay. 

May dilaw, bughaw,        

luntian, kahel, pula, lila, 

puti, kayumanggi at itim.  



Iba-iba ang hugis ng mga 

lobo. Ang dilaw ay hugis 

kalabaw. Ang bughaw ay 

hugis isda. Nakakamangha 

ang mga ito! 







 Ang luntian ay hugis ibon. 

Ang kahel ay hugis aso. Ang 

pula naman ay hugis        

palaka. Ang gaganda nila 

tingnan!  



 Ang lila ay hugis pagong. 

Ang kayumanggi ay hugis 

unggoy. Ang puti ay hugis 

kalapati. Ang itim ay hugis 

daga.  







Habang ako ay masaya 

sa aking nakikita. Hindi ko 

namalayan na sa aking   

likuran pala ay may kuko at 

pangil na nakaabang na.  



     Isang maitim na asong 

galit ang tumambad sa 

akin.  

“Aw… Aw…” matapang   

niyang tahol.  

“Meow!” ang malakas kong 

sigaw.  







 Ang laki ng aso kaya     

kumaripas ako ng takbo.  

 Mabilis din niya akong 

hinabol kaya para na 

kaming mga kabayo. 



Takbo ko ay walang    

hinto nang ako ay        

nakapasok sa pinto.  

“Mona, saan ka galing?” 

tanong ng pamilyar na   

boses sa akin.  







    Nasa bahay na pala ako.     

Paglingon ko, wala na ang 

aso. Laking pasasalamat 

ko. Salamat sa Diyos ligtas 

na ako.  



 Kinarga ako ni Myrna 

patungo sa kusina. 

Pananghalian ko ay     

nakahanda na.               

Nag-lambing ako 

bilang pasasalamat sa 

kanya.         







 Nakakapagod tumakbo 

ngunit hindi ko pinagsisisihan 

ang pamamasyal ko.   

Nakakita ako ng mga lobo 

na may iba’t ibang kulay at 

hugis. 

Ang Pamamasyal ni Mona 

Mahilig ka rin bang mamasyal?  

Ano ang iyong nararamdaman 

tuwing ikaw ay namamasyal?  

Sa kuwentong ito sasamahan 

natin si Mona sa kanyang            

pamamasyal at sama-sama 

tayong matuto sa kanyang          

karanasan.   


